
Malo o Samoa 
 
 

OFISA O LE MINISITA 
MATAGALUEGA O GALUEGA, FELA’UAIGA MA ATINA’E TETELE 

(Matagaluega o Galuega, Fela’uaiga ma Atina’e Tetele, Malosiaga o Eletise, Pulega o Suavai, 
Pulega o Fela’uaiga i le Eleele, Pulega o Malae Va’alele, Pulega o Uafu ma Taulaga, 

Kamupani Va’a a Samoa, Auaunaga o Kamupani Va’a, Pacific Forum Line) 
 

 
 
 
 
 

Afioga i le Fofoga Fetalai 
Ofisa o le Fono 
MULINUU 

 
 

E tusa ai ma le Vaega 45 (4) o le Tulafono a le Pulega o Malae 
Va’alele a Samoa 2012 fa’atasi ai ma le Tulafono mo 
Fa’alapotopotoga a le Malo o Samoa (Galuega Fa’atino ma le 
mafai ona Tali atu) 2002; i lona Vaega 6 Parakalafa 6.7; ou te 
tu’uina aloaia atu ai i le Ofisa o le Fono le Lipoti Fa’a-le-tausaga 
fa’atasi ai ma le Tala o le Tupe a le Pulega o Malae Va’alele a 
Samoa mo le tausaga fa’a-le-tupe na fa’amae’aina i le Aso 30 
Iuni, 2017. 

 
 

Ma lo’u fa’aaloalo lava, 
 
 
 
 
 

Afioga Papali’itele Unasa Niko Lee Hang 
Minisita o Galuega, Fela’uaiga ma Atina’e Tetele 

MANULAUTI 
“Ia avea ma malae va’alele e feso’ota’i ai femālagaiga a va’alele, 

i le Itu-lagi o le Pasefika fa’apea ma le Lalolagi” 
 
 
 
 
 
 
 
 
 
 
 

GAFA TAUAVE 
“Usitāia aiāiga uma talafeagai o tulafono, tapula’a ma galuega fai, 

aua le fa’aleleia atili o le saogalemu ma le fa’atumauina o 
auaunaga fa’atino ma tupe fa’asili” 

1. SAUNOAGA A LE TA’ITA’IFONO 
 

 
 

I lenei Tausaga Fa’aletupe, fa’ai’uina 30 Iuni 2017, sa tele pea ni 
lu’itau na feagai ma le Pulega o Malae Va’alele a Samoa (SAA) a’o 
fa’aauauina le fa’atinoina o le fausiaina ma le fa’aleleia o fale 
fa’aee/fa’atali pasese ma isi auaunaga mana’omia mo le malae 
va’alele i Faleolo. O le sini autu o lenei fa’amoemoe ina ia avea le 
malae va’alele fa’ava-o-malo a Samoa ma taunu’uga o malaga 
uma e o’o mai i le Pasefika, ma fesoasoani ai i le fa’ateleina o 
pisinisi turisi ma oloa fa’atau atu i fafo. O lo’o fuafua e mae’a nei 
galuega tetele ia Ianuari i le tausaga 2018 (Fale fa’atali/fa’ae’e 
pasese) ma le tausaga 2019 (pakaga o va’alele ma le auala-sese’e 
mo va’alele). O lo’o iai fo’i se fuafuaga mo se malae va’alele la’iitiiti 
i Aleipata; e avanoa mo galuega lavea’i i taimi e mo’omia ai, 
fa’apea ona fa’aaogaina mo le una’ia o pisinisi turisi ina ia fesoasoani i le atina’e mo 
lea itu o Samoa. 

 
E ui i le tele o nei mau galuega tetele, ae sa gafatia lava e le tatou fa’alapotopotoga SAA se 
si’itaga o ana tupe maua mo le Tausaga Fa’aletupe sa fa’ai’uina 30 Iuni 2017; ma o lea na 
maua ai ma se tupe fa’asili (profit) e sili atu ma le afa miliona tala, fa’atusa i le leai o se tupe 
fa’asili i le tausaga na tuana’i. 

 
E avea ai lenei avanoa e fai ai a’u ma sui o le Pulega o Malae Va’alele a Samoa, e molimoli 
atu ai se fa’amalo ma se fa’afetai i le lava papale mai, o a tatou fai pa’aga fa’apisinisi, tagata 
femalaga’a’i uma, aemaise ai Samoa o lo’o nofo tapua’i mai, i lenei vaitaimi o lo’o fa’agasolo 
le toe fausiaina o a tatou fale fa’atali/fa’ae’e pasese ma le malae va’alele. E momoli atu fo’I 
ma se faatetai tele i le Malo o Samoa e ana lenei Fa’alapotopotoga, ona o la outou 
lagolagosua mai i le Pulega a’o feagai ai ma ana galuega fa’atino i lenei tausaga ua 
fa’amaeaina, ma e iai le naunautaiga ina ia fa’aauau pea lenei mafutaga felagolagoma’i. 

 
Soifua, 

 
 
 

Va’atuitui Apete Meredith 
Ta’ita’ifono 

2. SAUNOAGA A LE PULE SILI 
 

 

O le fa’ataunu’uina o sini autu i lenei tausaga fa’ale-tupe 2017 sa mafai 
ona ausia i le fa’atinoina o ‘pulega lelei’ fa’apea ma le galulue punoua’i 
o le aufaigaluega i ona vaega eseese uma. Sa matauina le amatalia 
o galuega tetele mo le fa’afouina o fale fa’aee/fa’atali pasese ma 
fa’amae’aina le Vaega I ina ua fa’aogaina ia Tesema 2016, soso’o ai 
ma le fausiaina o le Vaega II ia Fepuari 2017. 

Sa fa’atauaina e le Pulega le afuafuaina, taofiofi ma unaia o lana aufaigaluega e 
galulue punoua’i, naunau ma le le fiu gofie, ina ia fa’atumauina ma fa’aauauina nei 
galuega tetele i le tulimataia o sini-autu mo ana atina’e tetele. Mo lea fa’amoemoe, 
sa fa’apea ona fa’asafua o le taimi ma tupe fa’aalu aua le a’oa’oina, siisii le tomai 
fa’apea ma le iloiloga o le fa’avasegaina o galuega. 
I lona tu’ufa’atasiga o su’esuega auiliili ma iloiloina o alaga-tupe mai pisinisi 
fa’amalae va’alele, e iai le manatu maualuga o le Pulega e mafai ona ia ausia 
manulauti mo fuafuaga fa’ata’atitia a le Malo, fa’apea ai ma le amanaia o le tulaga 
maualuga o ana auaunaga fa’amalaeva’alele e le lalolagi. 
Ua avea nei galuega ma auaunaga fa’atino e tuleiina taumafaiga e tu’ufa’atasia 
galuega so’ofa’atasi a le Pulega ma vaega o tagata tafafao maimoa mai fafo, fa’apea 
ma isi vaega mo le atina’e ma le fa’atupulaia o le tamaoaiga o Samoa. 
O se tala otooto mo galuega fa’atino mo le tausaga 2017: 

 
2.1 Si’itia le Tomai ma le Atina’eina o le Aufaigaluega 

I le fa’aauau mai i le tausaga talu ai, o lo’o ave pea le fa’amamafa a le Pulega i le 
fa’aleleia ma le fa’atumauina o lana aufaigaluega, aua le fa’ataunu’uina o ana sini 
autu. O lea ua alagatatau ai ona si’itia le tomai ma fa’amalosia le agava’a aua le 
fa’atinoina ma le fa’amaioioina lelei o galuega a le Pulega. 

 
Mo le taofiofiina o le au-faigaluega ma le tu’uititia o le gasolo-ese mo galuega i tua o 
le Pulega, o lo’o fa’aauau pea ona iloiloina fa’amanuiaga o galuega ma avanoa 
talafeagai i lalo o ana faiga-fa’avae. 

 
O le naunautaiga lava, ia mafai ona si’itia pea le tulaga i le auaunaga e faia e le 
aufaigaluega a’o tautua ai pea i totonu o le Pulega. 

 
O nisi nei o mataupu taua sa fa’apitoa i le atina’eina ma le a’oaoina o le aufaigaluega 

 
 

2.1.1 A’oaoga a le Matagaluega o Punaoa ma le Si’osi’omaga 
 O lenei a’oaoga sa fa’atinoina e le Vaega o le PUMA aua le nofo-uta i le toe si’itia ese 

mai nofoaga lamatia i taimi o fa’alavelave fa’anatura. 

2.1.2 A’oaoga mo le Taliina o Manaoga o Tagata Lautele 
 O se a’oa’oga mo le toe fa’alelei atili ma le fa’amanatuina o le taua o le lelei ona tali atu 

i fesili ma manaoga o tagata fai mai 
 

2.1.3 Aiaiga mo le Saogalemu o le Fa’atinoina o Galuega-fai 
 Sa fa’atinoina lenei a’oaoga mo le nofo silafia o le aufaigaluega i le saogalemu ma le 

malu puipuia o galuega-fai o aso uma. 
 

2.1.4 Fuafuaina o Galuega a le aufaigaluega (Komisi e Pulea Galuega a 
le Malo) 

 O lenei a’oaoga sa fa’atinoina mo Fa’alapotopotoga Tumaoti a le Malo mo le fuafuaina o 
galuega i lalo o le Ta’iala o Galuega #20. O lo’o tapena e le Pulega sana Fuafuaga e 
fa’apitoa mo galuega fa’ava’alele sivili. 

 
2.2 Nofoaga o Fa’amatalaga Fa’amalaeva’alele 

Sa tatalaina i le masina o Tesema 2016 le ‘auaunaga fou’ lenei o lo’o fa’amautu i 
totonu o le Fale Fa’aee pasese aua le tali atu i fa’afesili a tagata faimalaga ma tagata 
asiasi mai i le malae va’alele. 

 
2.3 Tagata-faigaluega a le Pulega 

O le aofa’i o le au faigaluega a le Pulega i le taimi nei e 312 ma e maua ai ituaiga 
agava’a ma tomai eseese. E 60% e ave-sifi ma e to’a 93 i latou na fa’afaigaluegaina 
i lenei tausaga aua le gafatia o galuega tetele o lo’o fa’atinoina e le Pulega. 

 

2.4 Fausiaina o Fale Fou Fa’ae’e/Fa’atali Pasese (TUP) 
 Ua mae’a fausiaina le vaega muamua o le fale fa’ae’e pasese na amata mai ia Novema 

2015, ae fa’ai’uina ia 30 Novema 2016. O lo’o galulue pea le Pulega i le fa’amae’aina 
lea o le fale fa’atali pasese. E tusa ma le 83% o le galuega ua mae’a i le taimi nei ma o 
lo’o fuafuaina e fa’amae’a galuega uma i le masina o Mati 2018. 

 
 O se isi vaega o galuega na fa’ataunu’uina ole toe fausia ma fa’amalosi o le pakaga o 

ta’avale. 



 

2.5 Poloketi a le Faletupe o le Lalolagi (SAIP) 
 Very Small Aperture Terminal (VSAT)1 

Sa fa’atuina ia Aukuso 2016, e le kamupani Kordia ma le Airways o Niu Sila, 
se masini mo feso’ota’iga fa’asatelite aua le fa’aleleia o feso’otaiga ma isi 
malae va’alele i atunu’u i fafo, pe a motusia feso’otaiga masani. (VSAT) 

 
 Fa’aleleia o le Auala-sese’e mo va’alele2 

O le galuega a le kamupani so’o fa’atasi Shanghai Construction Group & 
Beijing Jingold na lautogia i le fa’atinoina o lenei galuega le tumau. 

 
 Fa’afou Tane Vai – Toe Fa’apafala 

O le fa’afouina o tane vai a le Pulega o lo’o fuafua e fa’amae’a i le amataga o 
le tausaga 2018 ona ua iai ni galuega fa’amanatinati ua fa’amuamua ona ole 
mana’omia vave. 

 
 Mea-faigaluega Fuimu 

Sa fa’amealofa mai ia Aukuso 2016 e le Fale Tupe o le Lalolagi ni Ofu 
fa’apitoa e 30 fa’apea ma pulou fuimu e 30 sa gaosia e le kamupani o le PLS 
Fire & Safety o Niu Sila. Sa aofia ai ma ni mea-faigaluega manava e 
fa’aogaina i le taimi o se mu e 12 seti. 

 
 Automatic Dependent Surveillance-Broadcast (ADS-B) Monitoring 

System3 
Ua fa’ae’eina ia Iulai 2016 i le kamupani o INDRA mai Ausetalia le konekarate 
mo le fa’apipi’iina o le (ADS-B). O lo’o faamoemoe e fa’aogaina ai lenei 
galuega i le masina o Novema 2017 

 
 Fa’afouina o Ala-leo mo feso’ota’iga – Toe Fa’apafala 

Fuafuaina mo le fa’amae’aina ia Novema 2018. Ulua’i tauofoga na 
fa’aleaogaina ona o le le atoatoa o tauofo na tu’uina mai ia Iuni 2017. 

 
2.6 Malae Va’aelele i Aleipata – Fa’aauau 

O lo’o fa’agasolo pea fa’atalanoaga ma feutaga’iga ma alalafaga o Satitoa ma 
Malaela, aua se fanua e fa’atu ai le malaeva’alele i Aleipata. 

 
2.7 Fa’alaugātasi le Laufanua o lo’o si’o ai le Auala-sese’e 

Ua mae’a le fa’alaugatasiina o le eleele o lo’o si’oina ai le auala va’alele i le itu i matu 
o le malae vaalele, ina ia o gatusa ai ma tulafono e patino i le vaaia ma le 
fa’alauleleiina o fanua e si’o ai auala-sese’e mo va’alele. 

 
 

1 Fa’apipi’iina o le VSAT ground station 
2 Masini fa’ata auala-sese’e 
3 Ata fa’ata’ita’i o le ADS-B monitor 

2.8 Polokalame mo le Fa’aitiitia o Manu Fa’alafuā i Femalagaiga a 
Va’alele 

 

Ona o le fa’atupula’ia o lipoti mai ave-va’alele i le afaina o femalagaiga a va’alele i le 
tele o manulele fa’alafua e fetoai ma va’alele ma ono lamatia ai le saogalemu o 
va’alele ma latou pasese, na mafua ai ona amata fa’alalo la’au tetele i sona tulaga 
fa’anatinati o lo’o i le itu i Sisifo o le fale fa’atonutonu va’alele. 

 
O lea fo’i galuega ua fa’amalieina ai ia lipoti su’esu’e a le au su’esu’e mo le puipuiga 
malu, ina ia fausia se pa e puipui ai fanua a le malae va’alele. Ae le gata i lea, o le 
fa’amalieina ai fo’i aiaiga o fa’atinoga o galuega fa’atonutonu va’alele sivili ina ia aua 
ne’i punitia le va’ai a le fale fa’atonutonu va’alele. 

 
2.9 Polokalame Fa’amamaina Suavai mo le Pulega o le Malae Va’alele 

Ua mae’a le fausiaina o le fale e fa’amamaina ai le suavai taumafa mo le malae 
va’alele ma tagata faigaluega, ma ua mama ai le avega o tau o vai taumafa e fa’atau 
mai i Apia. 

 
2.10 Tala o le Tupe 

O le Tala o le Tupe mo le Tausaga Fa’aletupe sa fa’ai’uina 30 Iuni 2017, na matauina 
ai le si’itia o tupe maua i le 4.04% fa’atusatusa i le tausaga fa’aletupe talu ai. O lea 
si’itaga na mafua mai i se fa’aopoopoga la’ititi i le lafoga fa’amalaeva’alele, komisi sa 
mauaina fa’apea ma tupe tului ma saofaga. E ui ina la’ititi se fa’aopoopoga, ae o se 
la’asaga lelei pe a fa’atusa atu i le tausaga fa’aletupe talu ai o se tausaga maoa’e, 
ona o le taligamalo a Samoa i ta’aloga a Tupulaga-talavou a le Taupulega a 
Peretania, fa’apea fo’i ma le ta’aloga lakapi sa faia mai i Samoa i le va o le Olo Peleki 
a Niu Sila ma le Manu Samoa. 

 
E ui ina iai lea si’itaga i tupe maua, ae sa fa’amauina fo’i se fa’aitiitia o tupe fa’aalu e 
tusa ma le 21.78% fa’atusa i le tausaga fa’aletupe talu ai. O lea fa’aitiitia sa mafua 
mai i le paū o le tau o aseta i le 48.26% ona o le ave eseina o le tau o le fale 
fa’ae’e/fa’atali pasese tuai i le tausaga-fa’aletupe talu ai. Sa si’itia tupe fa’aalu i le 
8.10%, fa’atusatusa i le tausaga fa’aletupe talu ai. 

 
Talu ai ona o le si’itia o tupe maua ae fa’aitiitia tupe fa’aalu, o lea na maua ai se tupe 
mama e $540,947 i le Tausaga Fa’aletupe 2017, ona maua ai lea o se pasene 
fa’atusatusa o tupe mama i tupe maua (net profit ration) e 3.46%. O le malosiaga o 
le Pulega e mafai ai ona totogi ana aitalafu i se taimi pu’upu’u e tumau pea lona 
gafatia i le fua fa’atusatusa (current ratio) 11.51:1. 

 
Tu’uina atu ma le agaga maualalo, 

Magele Hoe Jerome Nukunonu Viali 
PULE SILI 

3. KOMITI FA’ATONU PULEGA O MALAE VA’ALELE 
 

 
 

 
 
 
 
 

 
Laina i tua: Magele H. Viali Pule Sili SAA, 

A-T Samoa Roy Lee Fa’atonu, 
 Tuala Pat Leota Fa’atonu, 
 
 
Laina i luma: 

Tuala Thomas Stancil 
 

Solialofi Harry Porter 

Fa’atonu 
 

Fa’atonu, 
A-T Va’atuitui Apete Meredith Ta’ita’ifono, 

Alalatoa Rosella Papali’i Fa’atonu, 
Samau Ieru Lokeni Fa’atonu 

4. PULEGA 
 

 

 
Pule Sili 

Magele Hoe Jerome Nukunonu Viali 
 

Pule Sili Fesoasoani - Māta’ituina o Tulafono ma Su’esuega 
Vāī Faimalomatumua Palepua Solaese 

Lōia Faufautua 
Elemesi Schmidt 

Pule Sili Fesoasoani -  Tupe ma Fa’apisinisi 
Savai’inaea Tagaloa Su’a Ringo Jensen 

Pule Sili Fesoasoani - Tagata Faigaluega ma Auaunaga Lagolagosua 
Tagaloasa Matafeo Uili Matafeo 

Pule Sili Fesoasoani – Auaunaga mo le Saogalemu 
Silimāna’i Junior Ueta Solomona 

Pule Sili Fesoasoani – Puipuiga Malu 
Tumanuvao Evile Falefatu 

Pule Sili Fesoasoani – Galuega Meniteni ma Inisinia 
Afamasaga Mataio Sefo 

5. FEMALAGA’IGA O PASESE 2016-2017 
 

 
 

 # Aofa’iga o Tagata Malaga 
 
 

Masina & Tausaga 

 
Taunu’u 

Mai 

 
 

Malaga Atu 

Iulai-16 16856 16418 

Aukuso-16 13164 13497 

Setema-16 13622 12816 

Oketope-16 13308 15055 

Novema-16 11009 11660 

Tesema-16 19095 15576 

Ianuari-17 15013 18761 

Fepuari-17 9958 11425 

Mati-17 10534 10985 

Aperila-17 12881 13105 

Me-17 12706 11631 

Iuni-17 14798 13691 

 
Aofaiga 

 
 

162944 

 
 

164620 

6. MALAGA A VA’ALELE 2016 - 2017 
 

 

O lo’o fa’amauina pea le lelei o le tulaga o faigamalaga a va’alele i totonu o 
Samoa mo masina o le aofia ai i lenei tausaga fa’a-le-tupe e ui na iai se pau 
laitiiti i le amataga o le 2017. 

 
 

MASINA 
AOFAIGA O 
VA’ALELE 

Iulai 16 403 

Aukuso 16 455 

Setema 16 346 

Oketopa 16 333 

Novema 16 351 

Tesema 16 463 

Ianuari 17 439 

Fepuari  17 275 

Mati  17 332 

Aperila  17 335 

Me  17 332 

Iuni  17 314 

AOFAIGA ATOA 4378 

7. GALUEGA MA FUAFUAGA TOLOA A LE PULEGA O LE MALAE 

VA’ALELE 
 

 FA’ATUPE E LE PULEGA 
• Poloketi 1) Pa fou e puipuia ai fanua i Satapuala 

Fausiaina:  2) Malae va’alele fou i Aleipata 
3) Fale e susunu ai lapisi lafoa’i a va’alele 
4) Fa’atāina o auala mo asiasiga a le vaega o le puipuiga malu 
5) Fa’afouina uma o pa ua fa’aleagaina i le pisi sami 
6) Fausia se pamu penisini mo ta’avale e asia le malae va’alele 
7) Fa’amae’a le fausiaina o le pou mo le fa’aleleia o feso’ota’iga 
ma va’alele 

i Fiamoe 
8) Fale fa’aasu mo toleniga a le au fuimu 

• 6) Fausia se pamu penisini mo ta’avale e asia le malae va’alele 
• 7) Fa’amae’a le fausiaina o le pou mo le fa’aleleia o feso’ota’iga ma va’alele i 
• Fiamoe 
• 8) Fale fa’aasu mo toleniga a le au fuimu 
• Fa’ataunu’uina o tau fa’apitoa mo le auaunaga i le ea 
• Su’e se kamupani e gafa ma le tapenaina o malaga a va’alele (ground handling) 
• Fausia se fua fa’atatau mo le fuafuaina o tau fa’ae’e a le Pulega. 
• Fa’afou le ofisa tuai o le Pulega e avea ma fale-lotu ma nofoaga mo so’o se sauniga 
• Fa’atauina se masini e mafai ai ona a’oa’oina ma fai siaki a le au fa’atonutonu va’alele 
• Fa’atino se su’esu’ega fa’apitoa o le si’osi’omaga e fa’amautu ai le a’afiaga o le fanua i le pito 

i tai o le malae va’alele mai i suisuiga o le tau 
 

 FA’ATUPE MAI FAFO 
• Fa’amae’a le fale mo a’oa’oga/fa’atonutonu mo fa’alavelave fa’a-malae va’alele ma le fale 

Inisinia (Saina) 
• Fa’amae’a le Vaega II o le fausiaina o fale fa’ae’e/fa’atali pasese (Saina) 
• Fa’amatu’u mai o ta’avale fuimu e 2 mai i le Oshkosh o Amerika 
• Fa’alelei ma fa’alautele le pakaga o va’alele fa’apea ma le auala-sese’e mo va’alele (WB) 
• Fa’amae’a ma fa’atino le Fuafuaga Mamao (20 tausaga) mo le Pulega o malae va’alele (WB) 
• Fa’afouina o afi moli fa’aleoleo e 2 a le Pulega (WB) 
• Fa’afouina o tane vai tuai e 2 ta’i 35,000 lita (WB) 
• Fa’aleleia feso’ota’iga (VHF) a le fale fa’atonutonu va’alele (WB) 
• Fa’afouina moli o le auala-sese’e mo va’alele i le tekonolosi fou o le LED (WB) 

 
SAILIA SE FA’ATUPEGA 

• Fa’afou le masini e fa’aogaina e va’alele e sese’e ai i le louloua o le tau (ILS) 
• Sui le tulaga ma fa’afou le masini tapasā (VOR) mo femalagaiga a va’alele 
• Fausia se taligalu e 3 kilomita le umi aua le puipuiga o le fanua o le malae va’alele mai 

a’afiaga o le si’itia o le sami 
• Fa’aopoopo le umi o le auala-sese’e i le 200 mita ina ia mafai ona leai ni tapula’a mo 

femalagaiga a va’alele 

8. TALA O LE TUPE 

 
 
 
 

FAASINO ITULAU ITULAU 

Lipoti a le Pulega 12 

Lipoti a Faatonu 13 

Lipoti Tutoatasi a Su’e Tusi 14 - 15 

Lipoti o Tupe Paleni 16 

Lipoti i Fesuiaiga 17 

Lipoti o Tupe Maua ma Tupe Fa’aalu 18 

Lipoti o Tupe Fetafeaa’i 19 

Faamatalaga 20 - 25 

Mo le Tausaga Fa’amaeaina i le Aso 30 Iuni 2017 

Lipoti a le Pulega 
 

O le tapenaina o lipoti o tupe e pei one fa’apipi’i atu o le matafaioi lea a le Pulega. O nei 
lipoti o Tupe sa tapenaina e tusa ai ma taiala ua faataatia mai i lalo o tulafono suetusi 
fa’ava-o-malo (International Financial Reporting Standards) ma o loo aofia ai ma ni vaega 
tupe sa fuaina i se fua talafeagai a le Pulega. 

 
Sa faataatiaina e le Pulega ia auala e mafai ai ona mataituina ai galuega faasuetusi e aofia 
ai ia taiala tusitusia mo le faatinoina o galuega. O nei taiala ua fuafuaina ina ia mafai ai ona 
iai se talitonuga i le sao ma le faamaoni o faamaumauga o lipoti tau tupe ma le malu 
puipuia o Aseta a le Pulega. 

 
O lenei tala o tupe sa iloiloina ma pasiaina e le Komiti Faatonu i lalo o le fautuaga a le 
Pulega. 

 
O Suetusi tutoatasi (Sua ma Pauga and Associates) ua tofiaina e le Suetusi Sili a le Malo e 
galulue mo le tuufaatasia ma le faatinoina o le siakiina o lenei Tala o Tupe. 

 

Magele Hoe Viali 
Pule Sili 
Pulega o Malae Vaalele 

Aso: 31 Oketopa 2017 

.............................................. 

RIPOTI KOMITI FAATONU 
MO LE TAUSAGA FAAIUINA 30 IUNI 2017 

 

Ua tuuina atu faatasi e le Komiti Faatonu le latou ripoti ma le ripoti o tupe mo le tausaga 
ua faaiuina I le aso 30 Iuni 2017 faapea ai ma le ripoti a le Suetusi ua faapipii atu. 

 
Komiti Faatonu 
I le aso o lenei ripoti, o sui faatonu o lo o taua i lalo, ua faapea ona filifilia e avea ma 
sui o le Komiti Faatonu a le Pulega mo le isi tolu tausaga. 

 
Vaituitui Apete Meredith Taitaifono 
Samau Ieru Lokeni Fa’atonu 
Alalatoa Rosella Papalii Fa’atonu 
Solialofi  Vaipou Harry Porter Fa’atonu 
Tuala Pat leota Fa’atonu 
Tuala Tommy Stancil Fa’atonu 
Samoa Roy Lee Fa’atonu 

 
 

Tiute Autu 
O tiute autu a le Pulega o le faavaeina, faaleleina, faatumauina, faagaioiina 
ma le puleaina o Malae Vaalele, o auaunaga ma le faalelei atiliina o masini o 
lo o faaogaina i malae vaalele po soo se vaalele femalagaai. 

 
Manatu 
O le manatu o le Komiti Faatonu, o faamatalaga o Tupe Paleni ua tuuina atu, ua faailoa 
ai se vaaiga tonu ma talafeagai I le puleaina o le Pulega e oo mai I le aso 30 Iuni 2017 
ma o le Lipoti o Tupe Maua ma Tupe Faaalu ua faapea foi ona faailoa ai se vaega tonu 
ma le talafeagai o tupe maua ma tupe fetafeaai. 

 
Faaiuga o Galuega 
O tupe mama mai galuega faatino mo le tausaga faaletupe ua faaiuina i le aso 30 Iuni 
2017 e tusa lea ma le $540,947 (2016: tupe gau $4,264,792). Sainia e fai ma sui o le 
Komiti Faatonu 

 

Faatonu 
 
 

31 Oketopa 2017 
Apia 

 
 
 
 

Taitaifono 

LIPOTI A LE OFISA SUETUSI I LE FONO A FAATONU I LUGA O FAAMATALAGA 

TAUTUPE-PULEGA O MALAE VAALELE A SAMOA 

Fa’avae o lou Manatu 
Ua mae’a ona matou sue’ina faamatalaga tautupe, a le Pulega o Malae Vaalele a Samoa, e aofia ai ripoti o 
Tupe Paleni I le aso 30 Iuni 2017, Tupe Maua ma Tupe Faaalu, Tupe Fetafeaa’I, faapea ai ma taiala faatausi 
tusi ma faamatalaga e faamanino atili ai ia ripoti o lo’o faapipii atu. O le Ofisa Tausi Tusi o Sua ma Pauga & 
Associates, sa fesoasoani I lenei galuega. O le sa fa’auluulu iai lenei galuega ua mafua ai ona mautu le fa’avae 
o lo’u manatu, o Tagaloa Fa’afouina Su’a. 

 
I lo matou manatu, o Ripoti Faaletupe ua tuuina mai, o lo’o aumai ai se vaaiga e tonu ma talafeagai I tulaga tau 
Tupe Paleni a le Pulega o Malae Vaalele e pei ona iai I le aso 30 Iuni 2017, faapea ai ma Ripoti o Tupe Maua 
ma Tupe Faaalu ma Tupe Fetafeaai mo le tausaga ua faaiuina, e tusa ai ma aiaiga faatausi tusi faavaomalo. 

 
Mafua’aga o lou Manatu 
O la matou matafaioi, o le fa’aalia o se manatu I luga o nei faamatalaga tautupe e faavae I luga o a matou 
su’esu’ega e tusa ai ma le Aiaiga Faasu’etusi Fa’avaomalo. O la matou matafaioi I lalo o nei aiaiga na aiaiga o 
lo’o faamatala atili I le vaega o Matafaioi a le Su’etusi o lo’o mulimuli mai I tua o lenei ripoti. Matou te tuto’atasi 
mai I le Pulega ma e leai fo’I so matou so’otaga e ono a’afia ai le faatinoina o le matou galuega faapea ai le 
sa’olotoga e fa’alia ai le faavae o lo matou manatu I Ripoti o Tupe a le Pulega. Matou te talitonu, ua lava ma 
mautu faamatalaga ua tauaaoina e faavae ai lo matou manatu. 

 
Faatauaina 
O le fale fou I le malae vaalele o lo’o fa’aauau pea lona fausiaina ma ua manatu le Pulega mo le taimi nei e 
faamau le tau o le aseta ua mae’a ona fausiaina ma ua faaogaina, e fai ma sao o le Malo I le Pulega (equity). 
O le taimi e mae’a ai le galuega ma tauaaoina le fale I le Pulega, o le a toe faatulaga ai loa le faamauina o le 
aseta e tusa ai ma le vaega 20 o Ta’iala Fa’atausi tusi Fa’ava-o-malo, mo aseta e fa’atupeina pe foa’I e le 
Malo. 

 
O le Matafaioi Mo Faamatalaga Tautupe 
O le Komiti Faatonu ma le Pulega, e ia te i latou le matafaioi mo le saunia ma le tu’uina aloaia mai o nei 
faamatalaga tautupe ina ia tusa ai ma Aiaiga Faatausi Tusi Faava-o-Malo ma e aofia ai le mulimulita’I I taiala 
ma faiga faavae talafeagai e mafai ai tu’uina mai faamatala sa’o ma saoloto mai sese matuia. 

 
I le tapenaina o ripoti o tupe, o le matafaioi a Faatonu o le mataitu lea o le tulaga o le faaauau o galuega 
faatino a le Pulega ma lipotia pe a fai ua iai ni mafuaaga e ono faamuta ai le faaauauina o galuega fai a le 
Pulega I le lumana’i. 

 
O le Komiti Faatonu ma I latou ua tuuina iai le faatuatuaga o le vaaia o mea totino a le Pulega sa gafa ma le 
vaaia o le tapenaina o lipoti faa-le-tupe a le Pulega. 

 
Matafaioi a Su’etusi 
O la matou matafaioi, o le faaalia o se manatu I luga o nei faamaumauga tautupe e faavae I luga o la matou 
sailiiliga e tusa ai ma aiaiga faasuetusi fava-o malo, I na ia mautinoa ai o nei faamaumauga o loo sa’o atoatoa 
ma o loo saoloto mai I ni sese matiua. O le faaalia o lea manatu faasuetusi o se tulaga maualuga lea e faaalia 
ai o loo lelei le tapenaina ma le tuufaatasia o lipoti o tupe. Ae peitai, e le avea lea ma tulaga e mautinoa ai ua 
saoloto atoatoa ia ripoti mai ni sese e ono tulai mai. 

 
O se vaega o la matou galuega e tusa ai ma aiaiga o tulafono faa-tausi tusi fava-o-malo, o le faaogaina lea o le 
tofa tatau I taimi uma e faatinoina ai a matou galuega. O isi a matou matafaioi e aofia ai; 

• Iloiloina ma suesueina le ono lamatia o ripoti ona o ni mea sese e ono mafua mai I mea sese, taufaasese, pe 

ole le lelei o taiala e foia ai lea faafitauli. O le lamatia e mafua mai ile le mafai ona maua pe iloa se mea matuia 
pe a tupu e sili atu ona faigata o na iloa ma fofo nai loo faafitauli e tulai mai ona o le galulue faatasi, 
taufaavalea, ma le le usitaia o taiala. 

• Ia maua se malamalamaaga I taiala faalotoifale I na ia mafai ai o na fuafua a matou galuega ae le o le faaoga 
e avatu ai se manatu I le talafeagai o taiala o loo iai. 

• Auiliili le talafeagai o taiala faasuetusi o loo faaogaina faapea le talafeagai o fuainumera o loo faailoa mai I le 
lipoti. 

• Faaalia se manatu I le talafeagai o le faaogaina e le Pulega o le faaauauina o ana galuega faatino e fuafua I 
faamaumauga, pe o iai ni mafuaga ogaoga e ono taofia ai le toe faaauau o galuega a le Pulega. A faapea ua 
matou iloa ua iai se tulaga ogaoga ua tatau ai ona taofia le toe faaauauina o galuega a le Pulega, o le a faapea 
loa ona matou faailoa atu I totonu o lenei lipoti o lea tulaga. 

• Iloiloina o le sa’o o faamaumauga ma le tuufaatasia o le lipoti e aofia ai ma faamatalaga faaopopo. 
 

Sa matou fesootai ma Faatonu ma le Pulega I mataupu sa tulai mai I le taimi o la matou sailiiliga e aofia ai mea 
o loo faaletonu e manaomia le toe fia faaleleia atili. 

 
 

O le matou galuega sa faamaeaina I le aso 31 oketopa 2017 ma o la matou manatu autu sa faaalia I lea lava 
aso. 

 
 

Apia, Samoa Faamatuainu Dennis Margraff 
10 Novema 2017 ACTING CONTROLLER AND AUDITOR GENERAL 

